
Sidang jemaah yang dirahmati Allah,

Pada hari yang mulia ini, saya memperingatkan diri saya dan sidang jemaah
yang dimuliakan, marilah kita sama-sama bertakwa kepada Allah SWT, agar
kita dapat melaksanakan segala perintahNya dan menjauhi segala
tegahanNya. Moga-moga dengan itu, hidup kita sentiasa dilimpahi rahmat

dan dianugerahkan kebahagiaan di dunia dan di akhirat.

Mimbar pada hari ini akan membicarakan khutbah yang bertajuk : “Masjid

Asas Kesejahteraan Ummah”.



?-.\.'V{ﬁ Khutbah Jumaat Masjid Asas Kesejahteraan Ummah
Sidang jemaah yang dirahmati Allah,

Seri Paduka Baginda Yang di-Pertuan Agong yang berperanan sebagai
Ketua Agama Islam dan pelindung hak istimewa orang-orang Islam telah
dinyatakan secara jelas dalam Perkara 32(1) perlembagaan Persekutuan.
Oleh kerana keistimewaan institusi ini kepada masyarakat, semua rakyat
Malaysia wajib menghormati dan menumpahkan taat setia kepada Seri

Paduka Baginda Yang di-Pertuan Agong.

Kewibawaan Tuanku dalam mengetuai dan mentadbir agama Islam di
Negara ini adalah bagi memastikan dakwah Islam tersebar ke segenap
pelosok tanah air kita dan terpelihara kesuciannya. Ini termasuklah
memastikan masjid berperanan sebagai pusat perpaduan masyarakat
muslim dan pengembangan Islam di samping turut menyantuni golongan

bukan Islam. Inilah ciri-ciri masjid bersifat Rahmatan Lil Alamin.

Sidang jemaah yang dirahmati Allah,

Penting untuk kita sedari bahawa masjid sebenarnya mempunyai peranan

yang amat luas dan bermanfaat kepada masyarakat Islam, antaranya:

Pertama : Masjid merupakan tempat mengumpul dana akhirat. Kemuliaan
rumah Allah SWT tiada tolok bandingnya. Berjalan kearahnya sudah dikira
pahala, apatah lagi apabila memasuki, beriktikaf dan beribadah di dalamnya.
Inilah yang dikehendaki Allah SWT sebagaimana firmanNya di dalam Surah
An-Nur, ayat 36:

Y 28 222 % -

() QS 33500 s 4 £ AT el J@foﬁ o o &

> 4



_S".v.\:l.
?'-.\.%‘-v‘ Khutbah Jumaat Masjid Asas Kesejahteraan Ummah

Bermaksud : “(Nur hidayah petunjuk Allah itu bersinar dengan nyatanya
terutama sekali) di rumah-rumah ibadat yang diperintahkan oleh Allah supaya
dimuliakan keadaannya dan disebut serta diperingat nama Allah padanya ;
di situ juga dikerjakan ibadat mensuci dan memuiji Allah pada waktu pagi dan

petang.”

Justeru, perbanyakkan langkah kita menuju ke masjid setiap hari agar kita
tidak miskin di akhirat kelak.

Kedua : Masjid mengukuhkan ‘hablu minallah wa hablu minannas’.
Menghadirkan diri ke masjid pastinya akan membina hubungan dengan Allah
SWT dan hubungan sesama manusia. Hubungan dengan Allah sebagai
Pencipta dikukuhkan dengan bermunajat dan mengingati Allah SWT setiap
masa di masjid. Manakala hubungan dengan manusia dikukuhkan melalui

solat berjemaah yang menjadi asas kepada ukhuwah dan perpaduan.

Ketiga : Masjid merupakan tempat menuntut ilmu. Bukan sahaja melalui
khutbah Jumaat bahkan pelbagai bentuk program ilmiah dan kelas-kelas
pengajian dijalankan di masjid. Program-program yang pelbagai dan interaktif
dapat mengubah persepsi umat Islam yang menganggap masjid hanya

tempat ibadah semata-mata.

Keempat : Masjid merupakan pusat aktiviti seharian (one stop centre). Selain
solat, pelbagai fasiliti dan aktiviti diwujudkan di masjid. Dalam usaha
merealisasikan one stop centre ini, kerjasama di antara pihak masjid dan ahli
jemaah amat diperlukan. Pelbagai kemudahan boleh disediakan seperti
pusat teknologi maklumat, pusat penginapan pelancong muslim, pusat
kebajikan dan kaunseling, pusat kegiatan bagi golongan wanita, remaja dan
kanak-kanak dan kemudahan-kemudahan lain yang bersesuaian. Dalam

usaha menjadikan masjid yang mempunyai nilai-nilai rahmah, ia mestilah
3

dilengkapi dengan pelbagai kemudahan yang mesra terhadap semua

golongan terutama orang kelainan upaya.

Kelima : Masjid menjadi nadi penggerak ekonomi masyarakat. Kegiatan-
kegiatan ekonomi amat digalakkan untuk diwujudkan di masjid seperti
koperasi masjid. Kegiatan-kegiatan ekonomi seperti ini bukan sahaja dapat
meningkatkan pendapatan masjid malah ia turut menjadi sumber pendapatan

kepada ahli Jemaah yang melibatkan diri dalam kegiatan tersebut.

Keenam : Masjid merupakan tempat mencari ketenangan jiwa dan
merehatkan minda. Mengoptimumkan masa beribadah di masjid seperti solat
berjemaah, solat-solat sunat, membaca al-Quran dan giyamullail tanpa
gannguan pasti memberi ketenangan. Bahkan berniat iktikaf di masjid tanpa
melakukan apa-apa juga dapat merehatkan minda. Inilah keistimewaan yang
Allah SWT kurniakan kepada hamba-hambaNya yang sentiasa melakukan
amal soleh. Imam Muslim RHM meriwayatkan hadis daripada Abu Hurairah
RA, bahawa Rasulullah SAW bersabda :

Bermaksud : Dan tidaklah suatu kaum berkumpul di salah satu diantara
rumah-rumah Allah SWT, mereka membaca Kitabullah dan mempelajarinya,
melainkan akan turun kepada mereka ketenangan, rahmat akan meliputi
mereka, para Malaikat mengelilingi mereka, dan Allah memuji mereka di

hadapan makhluk yang ada di sisiNya.

Sidang jemaah yang dirahmati Allah,

Bertepatan dengan usaha kerajaan membentuk Malaysia menjadi Negara

Rahmah, masjid juga mempunyai peranan dalam menyebar dan
4

merealisasikan konsep masjid Rahmah iaitu (Ramah terhadap setiap
golongan termasuk masyarakat bukan Islam, Aman daripada sebarang huru-
hara dan kekacauan, Harmoni dengan kepelbagaian kaum dan etnik, Mesra
terhadap Jemaah yang mempunyai pelbagai latar-belakang, Alami iaitu
bersifat menjaga alam sekitar dan Hormat dengan menerapkan budaya
saling menghormati sesama anggota masyarakat). Konsep ini mesti
dipraktikkan bukan sahaja terhadap muslim malah juga terhadap golongan
bukan Islam. Inilah antara usaha yang menjernihkan semula pandangan

golongan bukan Islam ini terhadap agama suci ini dan umatnya.

Mengakhiri khutbah hari ini, marilah kita menghayati beberapa kesimpulan

sebagai renungan kita bersama, antaranya :

Pertama : Tumpahkan taat setia kepada Seri Paduka Baginda Tuanku serta

pertahankan kedaulatan Islam dan institusi masjid setiap masa.

Kedua : Hadirkan diri ke masjid secara istigamah kerana manfaatnya besar

untuk dunia dan akhirat.

Ketiga : Gunakan semaksima mungkin ruang dan peluang dalam
mengimarahkan rumah Allah SWT ini dengan memparaktikkan konsep
masjid Rahmah yang bersifat ramah, aman, harmoni, mesra alam sekitar dan

penyubur sikap saling menghormati sesama masyarakat.

Firman Allah SWT di dalam Surah al-Taubah ayat 17:

Bermaksud: “Tidaklah layak orang-orang kafir musyrik itu memakmurkan
(menghidupkan) masjid-masjid Allah, sedang mereka menjadi saksi
(mengakui) akan kekufuran diri mereka sendiri. Mereka itu ialah orang-orang
yang rosak binasa amal-amalnya dan mereka pula kekal di dalam neraka’.

